
[bookmark: _GoBack]Սիրելի աշակերտներ, հարգելի ուսուցիչներ և ծնողներ.
Շնորհավորում եմ բոլորիդ սեպտեմբերի 1-ի՝ նոր ուսումնական տարվա մեկնարկի և Գիտելիքի օրվա առթիվ:
Սեպտեմբերի 1-ը բոլորիս համար առանձնահատուկ տոն է` հանդիսանալով մեր նոր սերնդի գիտելիքների, ապագայի երազանքների ճանապարհի սկիզբ։
Գիտելիքի ձեռքբերումն ու հարստացումը մեր Հայրենիքի և համայնքի զարգացման և առաջընթացի կարևոր անկյունաքարերից մեկն է։
Սիրելի դպրոցականներ, ուսանողներ, Ձեզ մաղթում եմ բարձր առաջադիմություն, իսկ մանկավարժներին, ում վստահված է սերունդների կրթության և դաստիարակության դժվարին գործը, հաջողություններ իրենց շնորհակալ աշխատանքում:
Առանձնահատուկ շնորհավորում եմ առաջին դասարանցիներին, մաղթում եմ խաղաղ ընթացք ձեր կյանքի այս նոր փուլում, որտեղ պետք է սովորեք գիտելիք ու փորձ ձեռք բերեք և հարստացնեք մեր հանրության մտավոր ներուժը, որը ոչ միայն մեր պետության զարգացման ու հզորացման առաջնային գրավականներից մեկն է, այլև մեր հասարակության ու քաղաքացիների բարեկեցության նախապայմանը:
Կրկին շնորհավորում եմ բոլորիդ Գիտելիքի օրվա կապակցությամբ, թող այս ուսումնական տարին լինի ձեռքբերումներով, նոր բացահայտումներով և հաղթանակներով լի։

Մխիթար Մաթևոսյան

